RA MUEDI RA TIMOTEO

RA MUDI CARTA RA APOSTOL NSAN PABLO BI 'YOPABI RA
TIMOTEO

Ra apostol Nsan Pablo
opabi ra Timoteo

1 1 Nigui dré Pablo ré apostolgui
ra zi Hmu Jesucristo. Ajua ma
Dadah# ne ma zi Hmuhu ra Jesu-
cristo go gue's bi huancagui pa dra
apostol. Ajua go gue'a bi pghgguihy,
y ra zi Hmu Jesucristo go gue'a di
tg'mhu.
2Di op'a'i nu'i Timu di ja ra uenda
gue ma t'a'i ngue'a go da zo'a'i de ra
jamfri. Ajua ma Dadah# ne ma zi
Hmuhu ra Jesucristo da jap'a'i, da
me'ts'a ra nthecate, ne da max'a'i pa
gui 'bui te rd 'fientho.

Ra ts'ofo pa ya gamfri pa hinda
dena ya nt'utuate ni's
hinga majuani

3 Ante ga ehe de guepu Efeso pa
nuua Macedonia, da bante'i gue gui
cohibu pa gui zofo nii'a 'raya cu 'bui
de guepu udi ma'na'iio ra jamfri de
ni'a sta padihy, gui hacuabi's gue ya
hinda sigui da 'fiudi ni'a udi'.

4 Nixi hinda sigui da manga nii'a ya
'bede xa zanse ya ja'i de maya'bu,
ni'a xi xcra matho ne hingui o ra
'"iu ni'a ma. Ngue'a ni's ya cu udi
nuya nt'utuate's, udi hgnse pa da
ntsanoya's, hingui uti ya cu de rd
noya Ajua pa ma'na da nte ya
jamfri's.

5Di 'bep'a'i gue gui zofo ya cu pa
da me'tsa 'nara coraso x4 nt'axi ne
'nara hoga mfeni ne 'nara jamfri
hingue maxgts'etho, pa njabu da za
da me'tsa 'nara hoga hmate.

6'Raya cu ya xa 'uegue de nuya hoga
t'gt'e, hangue nubya hgnse manga ya
noya hinte ri muui.

7 Nu'# ne hmaha gue da nxahnate de
ra ndaxjua ley, y ma gue go gue'a xi
majuani nd'a man's masque nixi padi
nid'a man'a.

8 Haha, nura ndaxjua ley x4 hiio,
pe nti'bu da t'gt'e ngu ni'a bi beni
Ajua.

9 Ga pahtt gue himbi thuxa ra ley pa
ya hoja'i. Ra ley bi thuts'i pa ya
ts'o'ygde ne ya '"naqu'equ'ei, pa ya
ts'oja'i ne ya 'ygt'ats'oqui, pa ni's
hingui tsu Ajua ne ya 'fagamfri, pa
ni'a to'o ho ya dada ne ya nana, ne
pa ma'ra ya hyote.

10 Nehe pa nti's to'o ya 'fieja'i, pa ni'a
ya 'fighg ri hituxui y4 mi 'fighgui, ne
pa nii'a ya 'behiia ri hituxui ya mi
'behnaui, pa ni'a to'o pe ya ja'i, pa ya
c'uamba, pa nii'« to'o hgxa ra thai ra
miqu'eiui, nehe pa gatho nti'a to'o ot'a
ya ts'ot'gt'e nii'a xicje Ajua gue hingui
ho ga gthu'a.

11 Gatho guehna manga rd maca noya
Ajua nt'a to'o x4 nsunda. Nuna go
guehna ra maca noya bi t'acagui pa ga
ma.

Ra jamadi po ra nthecate Ajua

12 Nugui di umba njamadi ma
Zidadahwu ra Jesucristo ngue'a bi
'raca ra ts'edi pa ga pepabi. Bi hyandi
gue x4 hiio ga pepabi, hangue bi
hiuxcagui pa ga pepabi'a.

13 Nugui ma'met'o xi ndi hama'fia de
ra Zidada Jesu y ndri utsa, nehe xi
ndrd ts'o'msui co ya gamfri. Pe nu'a bi

mesca ra nthecate ngue'a hindi padi
hmaha nti'a ndi gt'e nguetho hinsti
camfri thoho'a.

14 Pe nurd hmate Ajua xi ra dangui pa
guequi. NU'd bi xoga ma mfeni pa da
camfri ra Zidada Jesucristo ne pa bi za
da pe'tsua rd hmate'a.

15 Nuna noya ma ga xi'a'i go
guehna majuani, hangue ri 'fiepi
gue gatho ya ja'i da gamfri: gue ra
Zidada Jesucristo bi 'fieheua ja ra
ximhai pa da pghg ya 'yet'ats'oqui, y
nugui ma'na go ndré 'ygt'ats'oqui.

16 Pe masque ndrd 'ygt'ats'oqui, nura
Zidada Jesucristo bi mesca ra nthecate,
pa nigui 'nandré danga 'ygt'ats'oqui
da hnequi ja ma 'mui gue Ajua bi zetca
ma nts'o'msi ne bi pungagui. Bi 'ygt'a
njabu con guequi pa njabu da hyanda
ma'ra ne da gamfri's pa da me'tsa ra te
pa nzantho.

17 Hangue nti'a 'nat'a Ajua ri 'fiepi dra
spcambeni ne dra nsunda pa nzantho.
Go gue'a 'nat'a Ajua nt'a hindi hanths,
go gue'a pe'tsa gatho ra mfadi, go gue'a
ra Nda de maya'by, de nubya ne pa
nzantho, nehe go gue'a 'bui pa nzantho
ne hinhya'mu da du. Njabu gue'a.

18 Ma zi t'a'i Timu, di 'bep'a'i gue
gui pe rd 'befi Ajua ngu ri 'fiehe, ngu
'nara soldado pe x4 hio rd 'befi ja ra
tuhni. Ne di ben'a'i de ni'a bi manga
ra Maca Ndahi gue ma gui pefi, pa
njabw da za gui sigui gui pe x4 hilo rd
'befi Ajua.

19 Nehe su ri jamfri ne strd nt'axi ri
mfeni. Nu 'ra bi ts'oca y4 mfeni
hangue xa 'be ya jamfri.

20 'Ra de gue's go gue'a ra Imeneo ne
ra Jandro nti'a dé ent'ua ja rd 'ye ra
Satd pa da badi gue hinda fiama'iia de

rd noya Ajua.

2 1 R4 mudi di 'bep'a'ihe gue gui
orahu por gatho ya ja'i. Gui
'yvaphua Ajua da mats'i's, ne gui umfa

njamadi'a.

Hanja da za dra t'apabi Ajua

2 Gui 'yaphst Ajua po ya danga nda ne
por gatho ni'a ha ra ts'utbi, pa njabu
da za ga 'buhu 'nara 'mui te rd
'fientho, ne pa da za ga pe'tsuahu ra
ntsu Ajua ne ga 'yohu ngu ri 'fiepcahu
ne hinte ga jahu.

3Nuna go guehna x4 hiio, ne go
guehna ri ho Ajua ma Pghgtehu.
4N1'4 ne gue gatho ya ja'i da mpghg
ne da badi's nti'a xi majuani.

5'Nat'a Ajua 'bui, nehe 'bui 'natho
nt'a to'o 'bande de Ajua co ya ja'i, y
ni'a go gue'a ra Zidada Jesucristo
nt'a to'o ba e bi nja'iua ja ra ximhai.
6 Nu'a bi unse ré te pa bi du pa bi
gu'tua ya thai gatho ya ja'i. Ha nu mi
z¢ ra ora, bi t'unga nt'gde pa bi fadi
gue nu'd bi du pa bi pshg ya ja'i.

7Y pa gue'a bi thuxcagui dega apostol
pa ga mamba rd maca noya Ajua.
Hindi hate, di manga majuani. Bi
thuxcagui pa ga nxahnate de ya ja'i
nti's hingyd xodyo pa ga utuabi'a de
ra jamfri nii'a majuani.

8 Di ne gue haburaza raluga haburi
munts'aya cu, gatho ya '"nighg da guxa
ya 'ye da'yapabi Ajua co ya mfeni stra
nt'axi, ne hindri ncue, nixi da nehmya.
9 Nehe di ne gue gatho ya 'behiia da
jamasu pa da hile ngu ri 'fiehe. Hinda
hfie dega nt'ets'i. Hindi ne gue da
'fiefia dega nt'ets'i, nixi da "Mets'i co ra
oro, ni co ya do mahotho, nixi co ya
he ni'u xi x4 madi.
10Nu'a di ne gue da 'ygt'e's, dd 'yot'a
ya hoga 'befi ngu ri 'fiepa 'nara hoga
'behiia nd'a 'yo ja rd ntsu Ajua.
11Ya 'behiia dé 'ygdetho rd noya Ajua
ja ra nija pa da badi, ne da 'ygt'e ngu
ni'a da sipabi.
12Hindji ne gue go ya 'behiia da xahna ya
'ighg ja ya hmunts'i, nixi hingo ma'na da
manda'a que ya 'fighg. D4 'ygstho.

13 Ngue'a Ajua bi hyoqui rd mudi ra
Ad4, neptt ra Eva.

14Y hingo ra Ad4 bi that'i. Nura
'behiia go gue'a bi that'i, hangue bi
dagui ja ra ts'oqui.

El Nuevo Testamento en el hiighfiu (otomi) del Valle del Mezquital © La Liga Biblica 1970, 2009



363

15 Hangue nubya 'bui yé batsi co
ndunthi ya ugui, pe ya 'behiia da
mpghg 'bu hinda 'uegue de ya jamfri,
'bu da me'tsa ra hmate, 'bu da 'fo stra
nt'axi, ne 'bu da 'mui ngu ri 'Nepi.

Nt'a ri '"fiepi da 'yet'a ya
ma'yo de ya nija

3 1 Nuna noyana guehna majuani:
'bu to'o beni da mepa Ajua dega
ma'yo gue'a 'nara hoga 'befi ne.
2Pa to da ma'yo mahyoni di 'bai x4
hio y di otho te di hma de gue'a. Dra
medinthati co 'nada ra 'behia. Di su
rd mfeni, di 'yo co ndunthi ra mfadi
ne di pe'tsa ra t'equ'ei. Di pa da unga
ntsaya, di pe'tsa ndunthi ra mfadi pa
da "futuate.
3Hindra ti, hindra 'ygt'atuhni,
mahyoni di ja r4 hmate, hindra
zgt'amui. Hindra nduste pa da daha
ra boja dega nthate, nixi da ne da
me'tsa ndunthi ra boja.
4Di padi da manda x4 hiio rd ngu, ne
di padi da zofo y4 batsi ngu ri 'fiepi pa
da 'yote's.
5Ngue'a nu'a té'o hingui padi da
manda rd ngu, nu'b# shanja da za da
manda ré nija Ajua?
6 Hinda za da ma'yo 'nara 'ra'yo
gamfri, ngue'a xi'bu da 'fiets'i'a ne
njaba da ncondena ngu bi nja ra
ts'ondahi.
7 Mahyoni di udi 'nara hoga'msi pa
njabu nehe ni'a hingyd gamfri da
fiamahiio de gue'a, pa njabu hinda 'be
rd tsa nixi da zo ja rd 'ye ra ts'ondahi.

Nt'a ri 'fiepi da 'yet'a ya
maste de ya nija

8 Nehe 'nara maste de ra nija
Ajua mahyoni dra 'fiequ'ei, hindi fia
maxgts'etho, hindra ti, hindra nduste
pa da daha ra boja dega nthate.
9Di camfri x4 hilo ni'a ra jamfri xa
t'utcahu co rd mfeni strd nt'axi.

10 Nehe mahyoni 'met'o dra tsapabi pa
da fadi ua da 'fio x4 hio ua hina. 'Bu

RA MUDI RA TIMOTEO 2, 4

da 'no xa hno ne hinto da c'a'tsi,
nu'b# ha, da za dra maste ja ra nija.

11 Nehe nti'a ya 'behia pepabi Ajua
mahyoni di pe'tsa ra hoga'mui. Hindra
guxa nc'uamba. Di su rd mfeni, ne
nzantho di gt'e gatho nti'a x4 hiio.

12 Nura maste dra medinthati co 'nada
ra 'behia. Nehe di padi da manda xa
hfio r4 ngu ne y4 batsi.

13 Nu'a té'o faste x4 hiio ja ra 'befi
Ajua, gue'a da t'e'tsua rd nsu, ne
ma'na da nja rd ts'edi pa da faui
ma'ra ya ja'i de ra jamfri pe'tsua ra
Zidada Jesucristo.

Ra jamfri ni'a xa t'utcahs ni'a
hinxqui fadi maya'bu

14 Zi cu Timu, di ne 'bestho ga
mabu ga c'a'ts'a'i, pe di op'a'i nuna
carta
15pa 'bu hingéd 'me ga mabu, ma gui
padi hanja da za gui mpefi x4 hilo ja
rd nija Ajua ni'a te. Nu ja rd nija Ajua
ja jani ni'a majuani ne ja hmani ni'a
majuani.

16 Majuani xi ra dangui nd'a ra jamfri
xa t'utcah#t nii'a hinxqui fadi
ma'met'o, ne ena:
Ajua bi 'fiehe bi nja'i;
y ra Maca Ndahi bi 'fiudi gue
majuani go gue'a rd T'a Ajua.
Nehe ya enxe bi hyandi'a.
Nt'u ya ja'i hingyd xodyo bi
ts'ofo de gue'a.
Nepwt haburaza ya ja'i ja ra
ximhai bi gamfri'a.
Y nu'a bi ts'its'i pa mahets'i pa
jard nsunda'a.

Nti'u to'o da 'uegue de ra jamfri

1 Ra Maca Ndahi xa ma xi xa

hilo ne ena gue nuyd ngats'i ya
pa 'raya cu ma da 'uegue de ra jamfri
ngue'a ma da hiiuxa nt'gde nii'a di
manga ya hyate ja'i ni'a di udi ya
nt'udi dega ts'ondahi.
2Nt'a ya yohmi ja'i ma da manga ya
nc'uamba ne da ts'oca y4 mfeni.

3Nuya ts'oja'i's ma da hiiacuabi ya
ja'i pa hinda nthati. Ne da hiiacuabi
pa hinda zi 'raya nzaqui, masque
gatho ya nzaqui go bi hyoca Ajua

pa ga tsihtt co ra jamadi niju dya
gamfrihu ne std pah# ni'a majuani.
4Ngue'a gatho nti'a bi hyoca Ajua,
gatho x4 hiio. Hingui ho te ga utsahs,
heonse ga umfu njamadi Ajua ora te di
tsihu.

5Ngue'a rd noya Ajua ena gue gatho
ya nzaqui x4 nt'axi. Hangue ga aphu
Ajua da japi gatho ni'a te di tsihs, y
njabu x4 nt'axi ni'a di tsihs.

R4 hoga mefi ra Zidada Jesucristo

6 'Bu gui 'fiutua ya cu gatho ni'a
di xi'a'i, ne 'bu gui padi x4 hiio ra
maca noya nti'a ma de ma jamfrihu
ne ra hoga nt'utuate nti'a xcé teni,
nu'b#é ma xi gui hiloga mefi de ra
Zidada Jesucristo.
7 Ogri ho gui 'ygde nuya ts'o'bede de
ra ximhai ngu nd's manga ya 'amfeni
ja'l. 'Yot'a ra ts'edi pa ma'na gui 'bui
'nara hoga'mui.
8 Ngue'a nu'a té'o japi da 'hanga réd
ndo'yo pa da nja ré ts'edi, hgnse 'na
tui ri muui ra 'befi. Pe nu'a té'o gt'ara
ts'edi pa da 'm# 'nara hoga'mui, nurd
'befi'a ma'na ri muui, ngue'a hingue
hgnse nuua ja ra ximhai ma da muui
ré 'befi'a, nehe ma da muui ja ra fioho
ra 'mui.
9 Nuna noya sté xi'a'i go guehna
majuani, hangue ri 'fiepi gue gatho
ya ja'i da gamfri.
10Y hangue por gue'a xi dri mpefihu
ne di thohu ya ts'othogui ngue'a di
camfrihu 'nat'a Ajua nid'a te. Y nti'ad go
gue'a ra Pghote pa gatho ya ja'i, pe
ma'na pa ni'# to'o camfri'a.

11 'Nudi nuya ya noya di xi'a'i, ne
manda da t'gt'e.
12 Oto di dintstho ni'a gui ma ngue'a
gré basja'itho. Nu'i 'fiudi ra hoga'mui
pa gue'a da 'ygt'a ya cu nehe. Nura
hoga'mui gui 'fiudi, nd'a gui manga ya

hoga noya, gui 'fiequ'ei, gui pe'tsa ra
hmate, gui pe'tsa ra jamfri, ne stra
nt'axi ri mfeni.

13 Mientra ga mabw, 'ygt'a ra ts'edi pa
gui hiie'tuabi ra Maca T'ofo ya cu, pa
gui zofo's ne gui 'Mutuabi'a.

14 Jamasu ni'a rd 'befi Ajua bi t'a'a'i
ni'a bi manga ra Maca Ndahi gui pefi
nu nd4 hu'ts'ahe ma 'yehe nijje dya
ndahe de ra nija.

15 Pefi gatho nuya t'et'eya. Ja da
mpefini con gatho ri mui, pa gatho ya
cune ma'rayaja'i da hyandi gue ri te
ri jamfri ne ri mfadi ja ré 'befi Ajua.
16 Xi da nsu sehe, ne jamasu de nt'a
gui udi. Ogui tsaya gui 'ygt'a njabu,
ngue'a nu'ba gui 'yot'a njabs, nu'bé
gui mpghg ne da mpghg nii'a to'o da

'yode'i.

5 1 Ogui tsui ya zi ndaxjua. Umba
ra ts'ofo, ja ra uenda ri dada. Y

nuya batsa'fighg umba ra ts'ofo, ja ra

uenda ri cu.

2Ha nuya zi tia umba ra ts'ofo, ja ra

uenda ri nana. Nehe ya bas'behiia

umba ra ts'ofo co ri mfeni x4 nt'axi, ja

ra uenda ri nju.

3 Xipa ra nija da mats'i ya viuda
ni's xi majuani ya viuda ne jo'o to'o
da mats'i.
4Nu'bu 'nara viuda 'bui ya batsi o 'bu
ya 'beto, nuya batsi o ya 'beto go ya
uenda da su's, hingo ra nija. Mahyoni
gue nuyé batsi o nuy4d 'beto da badi da
hfioja'i co ya mengu ja rd ngu ne da
co'tsuabi ya dada y4 nana de xa tede,
ngue'a gue'a x4 hilo ne gue'a ri ho
Ajua.
5Nt'a xi majuani ra viuda ne 'bu sehe,
nti'a jo'o to ri su, hgnse tg'mbabi ra
mfats'i Ajua, ne nzantho ma pa ra xuui
apabi Ajua, ne api da mats'i'a.

6 Pe nu'a ra viuda gt'e nii'a go da ne,
ne hingui 'butho, nii'a hini 'fiepi da
t'umba ra mfats'i, ngue'a masque te,
pe ja ra uenda ya xa du.

Nti'a ri 'fiepi da 'yet'a ya gamfri

7 'Bepabi ya cu da 'ygt'a niina di op'a'i
nehe, pa hinda nja te da hma de gue's.
8'Bu 'nara cu hini jamasu nii'a ja te ya
njaui, ne ma'na ni's ya mengu ja ra
ngu, nura cu'a hinte ri muui ra jamfri,
ne ma'na x4 nts'o ni'a gt'e que 'na
nt'a hingrd gamfri.

9 Ni'a ra lista habu thu'tsua ya
thuhu nti'a ya viuda pepa Ajua ne
t'umba ra mfats'i, nuni mahyoni ja
gui hilu'tsuahuni ya thuhu hgnse
ni's ya viuda ya pe'tsa thogui
hfiu'rate njeya, ne bi me'tsa 'nada
ra dame.

10 Nehe hiu'tsuaht ya thuhu ya viuda
ni'a thandi ne fadi gue pe ya hoga
'befi, ne bi tede x4 hiio ya batsi, padi
da unga ntsaya ja ya ngu, ne bi xacua
ya ua nl'a ya cu mi tsgnga ja ya ngu,
ne bi mats'i nti'a mi tho ya ts'othogui,
ne xa badi xa mefi gatho ya hoga 'befi.

11 Pe nu'a ya viuda ya
bas'behnatho, ogui hu'tsuahe ya
thuhu ja ra lista, ngue'a ma da zg ra
pa da ne da yopa nthati 'ra de gue's,
y njabu ya hinda za da mepabi Ajua
jaranija.
12Y njabu da hngma'fie de gue's ngue'a
bi 'uegue de ni'a ra cohi bi me'tsi.

13 Nehe da nzai gue hinte dy4 'befi
ngue'a da nengu. Y hingue hgnse dya
dahiiei, nehe dya me'bede ne da
hiigt'e habu hini 'fiepi, ne da ma nii'a
hini 'fiepi da mahma.

14 Hangue nugui di ne gue da nthati
nuya viuda ya bas'behiiatho, ne da
me'tsa ya batsi, ne da badi da su ya
ngu. Njabu ha, hinda nja te da manga
ma ncontrah#t de guecjt.

15Df xi'a'i njaba ngue'a 'raya viuda ya
xa 'uegue de rd 'fiu Ajua ne xa deni ra
Satd.

16 Hangue 'bt 'mara cu o 'nara nju
di pe'tsa 'nara viuda ja rd ngu, da su
pa hinda t'apabi ra mfats'i ja ra nija,
pa njabu nura nija da me'tsa ndunthi
te da umba nti'a xi majuani ya viuda
ne jo'o to'o da mats'i.

RA MUDI RA TIMOTEO 5, 6

17 Nubyé nuyd mefi Ajua ni's ri
manda x4 hio ja ra nija, xi da hnu
x4 hiio por gue's, ma'na ni's to'o
mamba rad noya Ajua ne utuate.

18 Ngue'a ra Maca T'ofo ena njaua:
“Oxqui tu'tua ra ne ni'a ra ndamfri
net'a ra trigo ja ra era.” Nehe enga
njaua: “Nu'a t6'o ri mpefi ri 'fiepi da
t'umba ra thaha.”

19 'Bu da 'mui 'na to'o da napabi
'nard mefi Ajua, oxqui camfri 'bu da
njo'o yoho o hiiu pa da damajuani.
20 Pe nu'bu 'nard mefi Ajua xi majuani
gt'a ya ts'oqui, tsui nts'edi habu da
'ygde gatho ya cu, pa njabu da ntsu
nehe ni'a ma'ra.

21 Dj 'bep'a'i gue gui 'yot'a njabu
mahyegui con gatho ya mefi Ajua.
Hingui hiia'mtho ni's to'o gui 'yg'tua
ra ts'atbi. Nehe padi 'met'o x4 hiio
ni'a te xa nja pa njabu gue'a gui
mafl'a. Njabs di 'bep'a'i ja ra thandi
Ajua ne ja r4 thandi ma Zidadahs ra
Jesucristo ne ja rd thandi ya enxe Ajua
ni'a xa thahni pa da mepabi'a.

22 Oxqui hu'tsua ri 'ye 'bestho ni'a
to'o ne da mepabi Ajua, ngue'a xi'bu
hingui 'yo x4 hiio, y njaba da hma gue
gui fats'i thoho's ja ya ts'oqui. Pe nu'i,
'bui nzantho stra nt'axi'i.

23 Ya oguli tsi nsgctho ra dehe. Tsi
'na tuqui ra vinu dega obxi por ni'a
ra amui tsa'i.

24 Jamasu 'met'o ni's to'o gui
hu'tsua ri 'ye pa da mepabi Ajua,
ngue'a 'ra ri hnequi y4 ts'oqui ante
dra sucua ra uenda, pe nu ma'ra asta
hinda tha'mba nguenda ja da hnequi
ya ts'oqui.
25Nehe njabs ni's to'o gt'a ya hoga
'befi. 'Raya hoga 'befi ri hnequi
'bestho. Ha nu ma'ra da hnequi asta
'mefa, ngue'a hingui tsa da gohitho
mant'agui ya hoga 'befi.

6 1 Gatho nti'a to'o 'mego, d4 umba

ndunthi ra t'equ'ei y4 hmu, pa
njabu hinda hngma'fia rd thuhu Ajua
nixi da hngma'fis ma jamfrihu.

2Nu'a té'o pe'tsa yd hmu ha ya gamfri,
odri dintstho nti'a xipa ya hmu hgnse
ngue'a nuyd hmu gue go ya gamfri nehe.
D& mepabi ma'na x4 hiio ngue'a go ya
hmadi gamfri nti'a to'o hocuabi y4 'befi.
"Nudi ntina di op'a'i ne njabu gui nzote.

Con basta ra jamfri di johya 'na
co nii'a te pe'tsi

3 Nu'bst 'nara ja'i udi ma'na ra
nt'utuate ne hingo udi rd hoga noya
ma Zidadahw ra Jesucristo, ne hingo
ri deni nii'a ra nt'utuate nid'a di ma
de ma jamfrihw,
4nura ja'i'a ra 'fiets'i ne hinte ra fadi. Xa
'be rd mfeni ngue'a ri ho to da ntsanoyaui
ne da ntstiui. Y nuni ja fehni ra nduste,
ya hnecatuhni, ya ts'ante, ya nt'ensfeni.
5Nu'u td'o ri ntsanoya njabu, gue's xa
ts'oca ya mfeni ne hingui padi ni'a
majuani, ne di 'fet'a gamfri pa da
daha ra boja. Pe nu'i, 'uegue de gue's.
6 Haha, numa jamfrihs xi ri muui
ndunthi, pe nehe ga johyah# co ni'a
di pe'tshu.

7 Ngue'a niju nda tsghuua ja ra
ximhai hinte dud hahs, y nehe hinda
za te ga haxhu de guecua.

8 Hangue ga johyahu gue hindri 'be te
ga tsihw nixi te ga hehs.

9Ngue'a nu'a té'o ne da memati, tagui
ja ya ts'oqui ne that'i pa da 'ygt'a ni'a
x4 nts'o, ne pe'tsa ya ts'onc'at'i hinte ri
muui, ne honse ra 'is. Hangue gue'a
da japi da nhuati't ne da 'medi.

10 Ngue'a nura hmate de ra boja ja bi
ehni ndunthi ya ts'oqui. 'Raya cu xi xa
madi ra boja, hangue xa 'uegue de ya
jamfri ne xa thogui ndunthi ya dumsi.

Ntuhni x4 hiio ja ra hoga tuhni
dega jamfri

11 Pe nd'i rd mefi'i Ajua, 'uegue de
gatho nuya ts'ot'gt'eya. Go da tena ra
hoga'mui, ra hiioja'i, ra jamfri, ra
hmate, ra pacencia, ne ra ts'ctuate.
12Ntuhni x4 hfio ja ra hoga tuhni dega
jamfri. Su ra te pa nzantho nii'a bi 'ra'a

Ajua numi zohna'i'a, ne g damajuani de
gue'a ja ya thandi ndunthi ya ja'i.

13Di 'bep'a'i ja rd thandi Ajua nii'a
to'o ri umba y4 te gatho ni'a te 'bui. Y
nehe di 'bep'a'i ja rd thandi ra Zidada
Jesucristo nti'a to'o bi manga majuani
ja ra thandi ra Pilato.

14 Guehna di 'bep'a'i gue gui su x4 hiio
ni'a xra 'bep'a'i pa hinto da c'a'ts'a'i,
asta ra pa da yopa pengaua ma
Zidadahw ra Jesucristo.

15Ngue'a nu sta zg ra ora, Ajua dua
yopa pehna ra Zidada Jesucristo dua
ehe. Ajua go guese'a xd nsunda, ne go
guese'a ri manda. Go gue'a ra danga
Nda de gatho ya nda, ne go gue'a ra
Hmu de gatho ya hmu.

16 Go guese'a ya mi 'bui ne nzantho da
'mui. Go gue'a 'bu ja ra fiot'i nd'a xi
tsedi, ne hinhya'm# to xa hyandi'a nixi
hingui tsa to da hyandi. {Nd'd ja rd
ts'edi pa nzantho, ne go gue'a ri 'fiepi
dra nsunda pa nzantho! Njabu gue'a.

17 'Bepabi nuya memati de nuua
ja ra ximhai gue odri 'fets'i, nixi odi
pe'tsua ra jamfri ra boja ni'a hate.
D4 me'tsua ra jamfri Ajua ni'a te ne
xi ri 'racju gatho nd'a te di hofiha pa
ga johyahs.

18 Nuya memati's 'bepabi da 'yet'e xa
hio ne xi da mefi ndunthi ya hoga
'befi. Nu'a te da uni, da uni con gatho
ya mui ne con gatho ya paha.

19Y njaba da munts'a 'nara thaha's pa
rd foho ra 'mui, ne njabx da su ra te
pa nzantho.

Ya ngats'i ya noya nii's
bi 'bempa ra Timoteo

20 Nde nuby4, nu'i zi cu Timu, su
ra maca noya ni'a xra 'bep'a'i gui
ma. Ne oxqui gde ya ts'o'bede ni'u
hinte ri muui, nixi oxqui 'ygde ni'u
to'o ri ntsanoya, nti'e# ma gue pe'tsa
'nara hoga mfadi hmaha.
21Y nu'u t6'o xa dena ni'a ra mfadi'a,
ya xa 'uegue de ra jamfri.

Ajua da max'a'i. Njabu gue'a.

